
Fondo BJP ta presentá su di dos ronda di supsidio karibense na 

aprel 2026 

Fondo BJP ta hasi un biahe di trabou pa di dos biaha na Islanan Karibense den Reino pa sigui 

kontribuí na sosten di periodistanan lokal. Den e promé tanda a atendé ku 20 proyekto i e promé 

publikashonnan ya a keda realisá (wak mas abou na fin di e boletin akí pa bo haña un bista di 

esei). 

Na aprel 2026 Joëlle Terburg, director-statutario i Wensly Francisco, eksperto di Fondo BJP ku ta 

atendé ku e areglonan di BJP pa e seis Islanan Karibense den Reino, lo hasi un di dos bishita di 

trabou. E bishita lo ta dediká na uni i fortifiká mundu di periodismo lokal. Nos ta presentá e 

programa di e di dos tanda di supsidio na enkuentronan públiko na kada isla i duna e periodistanan 

ku a hasi uso di e fondonan di e promé tanda di supsidio un oportunidat pa nan bin dilanti. 

Joëlle Terburg: “Mi ta ansioso pa sigui papia ku tur esnan ku nos a topa na nos promé bishita di 

trabou i sigui siña asina mas tokante e tradishon periodístiko di e islanan. Nos ta spera ku e 

presentashon pa e didos tanda di supsidio i e kombersashonnan siguí ku periodista, trahadó di 

programa, redakshon i otronan lo yuda krea mas profundisashon den nos sosten pa periodismo na e 

islanan.”   

Wensly Francisco: “Mi ta sumamente interesá pa tende di e proyektonan di e periodistanan ku nos a 

sostené den e promé tanda. Kiko tabata resultado di nan trabou? Mi ta spera ku nos por entusiasmá 

tambe esnan ku no a pidi supsidio den e promé tanda òf esnan ku no a haña supsidio ainda, pa nan 

por bin dilanti ku proyektonan mas grandi.” 

Durante e bishita di trabou lo tin enkuentro públiko pero tambe lo hasi bishita di kortesia na 

redakshonnan i otro organisashon i instansia ku ta aktivo den media i periodismo. 

Na kuminsamentu di otro aña nos lo publiká e fechanan di e enkuentronan públiko na kada un di e 

islanan, invitando kordialmente periodista, fotógrafo, kreadó di dokumental, trahadó di programa di 

radio i di  podcast i eskritornan no-fikshon.  Hefe-  di redakshon, kabesante- di departamentu, 

direktor- di media i editornan tambe ta bonbiní. Nos ta traha ademas ku personanan ku ta fungi 

komo nos kontaktonan lokal, meskos ku nos a hasi na nos promé bishita. Pa planeá un reunion 

separá, bo por tuma kontakto ku nos for di e momentu ei.    

